ԹԱԼԻՆ ՀԱՄԱՅՆՔԻ ՂԵԿԱՎԱՐ ՏԱՎՐՈՍ ՍԱՓԵՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՄԱՐՏԻ 8-Ի ԿԱՊԱԿՑՈՒԹՅԱՄԲ
Սիրելի՛ կանայք և աղջիկներ, մայրեր, քույրեր ու տատիկներ, 
Ջերմորեն շնորհավորում եմ ձեզ Մարտի 8-ի առթիվ։
Այս օրը ևս մեկ առիթ է արժևորելու ձեր անփոխարինելի դերը մեր ընտանիքներում, համայնքում և հասարակական կյանքում։ Ձեր հոգատարությամբ ու նվիրվածությամբ կերտվում է ամուր ընտանիք, ձեր աշխատասիրությամբ՝ զարգանում է համայնքը, իսկ ձեր իմաստությամբ ու համբերությամբ՝ ձևավորվում է առողջ ու լուսավոր սերունդ։Կինը կյանքի շարունակության խորհրդանիշն է, ուժի ու մեղմության ներդաշնակ միավորումը։ 
Ուրախ եմ, որ այսօր կանայք ակտիվ դերակատարում ունեն կառավարման, կրթության, առողջապահության, մշակույթի, բիզնեսի և հասարակական կյանքի տարբեր ոլորտներում՝ իրենց գիտելիքով, հետևողականությամբ ու պատասխանատվությամբ նպաստելով մի շարք ոլորտների զարգացմանը։ Կնոջ մասնակցությունը որոշումների կայացման գործընթացում ուժեղացնում է հասարակությունը և ձևավորում առավել հավասարակշռված ու կայուն ապագա։
Առանձնակի սիրով եմ շնորհավորում մեր հերոսածին մայրերին, մաղթում ուժ և բարօրություն։
Հարգելի՛ կանայք, թող ձեր ձայնը միշտ լսելի լինի, ձեր աշխատանքը՝ գնահատված, իսկ ձեր ներգրավվածությունը՝ շարունակական։ Թող գարնան այս տոնը ձեր սրտերում բերի նոր սպասումներ, խաղաղություն, առողջություն և անսահման երջանկություն։ 
Խոնարհում և երախտագիտություն ձեզ՝ ձեր սիրո, տոկունության ու ստեղծարար ուժի համար։

Սիրով և լավագույն մաղթանքներով՝
Թալին համայնքի ղեկավար՝ Տավրոս Սափեյան
